
rrepete
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tal-25 ta' Settembru, 2003

Citazzjoni Numru. 2501/1999/1

Alexander BONELLO, ghan-nom u in rapprezentanza
ta’ 13 Distributions Ltd.

VS

PHOENIX CO. LTD.

[I-Qorti:

Rat |-Att tac¢-Citazzjoni mressaq fis-17 ta’ Novembru,
1999, li bih |-attur nomine ippremetta:

1. llli skond ftehim tat-22 ta’ Dicembru 1998, i
kopja fotostatika tieghu jinsab hawn anness bhala
Dokument “A”, is-Soc¢jeta’ konvenuta inkarigat lis-Socjeta’
attrici sabiex tgassam il-katalogu tal-“Freemans” fdiversi
lokalitajiet madwar Malta u dana skond il-kundizzjonijiet
hemmhekk indikati u bil-prezz ta’ hamsa u ghoxrin
¢entezmu ghal kull katalogu mqassam;

2. llli s-socjeta’ konvenuta hallset lis-socjeta’ attrici
ghal parti mill-katalogi mgassma, pero’ baqghet ma
hallsitx -ammont dovut ghad-distribuzzjoni ta’ I-ahhar tlett
elef seba’ mija u hdax (3711) il-katalogu kalkolat bil-fug
imsemmi prezz u c¢ioe’ -ammont ta’ disa’ mija u sebgha u
ghoxrin lira maltja u hamsa u sebghin c¢entezmu
(Lm927.75), li flimkien mal-VAT ammotanti ghal mja u
disgha u tletin lira maltija u sittax-il c¢entezmu (Lm139.16)
jammontaw ghal elf u sitta u sittin lira maltija u wiehed u
disghin ¢entezmu (Lm1066.91) u dana kif jirrizulta mill-
kont tat-12 ta’ Frar 1999 mibghut lis-socjeta’ konvenuta
mis-socjeta’ attrici, li kopja fotostatika tieghu tinsab hawn
annessa bhala Dokument “B”;

3. i s-socjeta’ attrici interpellat lis-socjeta’
konvenuta diversi drabi sabiex thallas I-ammont fuq
imsemmi, izda I-istess socjeta’ konvenuta baqghet
inadempjenti u;

4. Billi I-imsemmi ammont huwa cert, likwidu u
dovut u fil-fehma tal-attur il-konvenut m’ghandux
eccezzjonijiet xi jgib ghat-talba li geghda isirlu u dana kif
jirrizulta ukoll mill-anness affidavit markat Dokument “C”;

Ghalhekk [-attur nomine talab lil din |-Onorabbli Qorti
ghaliex m’ghandhiex:

1. Tghaddi billi tiddeciedi fuq it-talba tal-attur
nomine skond kif mahsub fl-artikolu mija sebgha u sittin
(167) tal-kapitolu tnax (12) tal-Ligijiet ta’ Malta permezz
tad-dispensa tas-smiegh;

2. Tikkundanna lill-istess socjeta’ konvenuta
sabiex thallas lill-attur nomine is-somma fuq imsemmija ta’
elf u sitta u sittin lira maltija u wiehed u disghin ¢entezmu
(Lm1066.91) dovuta kif fuq inghad;

Bl-ispejjez, inkluzi dawk tal-ittra interpellatorja u tal-ittra
ufficjali datati rispettivament id-19 t'April u 14 ta’ Gunju
1999 u bl-imghaxijiet relattivi, kontra is-so¢jeta’ konvenuta
li minn issa tibqa’ mharrka ghas-subizzjoni;

Rat id-Dikjarazzjoni mahlufa u n-Nota tax-Xiehda tal-attur
nomine, flimkien mal-affidavit u z-zewg (2) dokumenti
mehmuzin maghha;

Rat in-Nota mressga fl-10 ta’ Jannar, 2000, li biha I-
kumpannija mharrka eccepiet:

1. Preliminarjament il-fatt illi din il-Qorti ma hijiex
kompetenti li tisma’ |-vertenza bejn il-partijiet minhabba |-
valur tal-istess vertenza liema valur ma jagbisx I-Lm1,000
(elf lira maltija);

2. Fil-mertu il-fatt illi [-attur nomine ma onorax I-
obbligi kontrattwali minnu assunti, partikolarment dawk
kontenuti fl-artikolu 4 u 5 tal-kuntratt bejn il-partijiet (Dok.
‘A’ minnu esebit) meta naqas |i jikkonsenja |-katalogu
‘hand to hand” lill-“addressees” u ghamel dikjarazzjonijiet
foloz tal-ircevuta tal-istess katalogu kif ser jigi pruvat fil-
kors tal-kawza;

3. Fil-mertu ukoll, minghajr pregudizzju ghas-
suespost, il-fatt illi I-ammont pretiz huwa esaderat u ma
jirriflettix I-ammont miftiehem bejn il-partijiet;

4. Salv e¢cezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
kumpannija mharrka;

Rat id-Degriet taghha (diversament presjeduta) tad-19 ta’
Jannar, 2000, li bih halliet li tibga’ fl-atti n-Nota tal-
Eccezzjonijiet tal-kumpannija mharrka minkejja li din
tressqget minghajr awtorizzazzjoni taghha;

Rat il-verbal tas-smigh tad-19 ta’ Jannar, 2000, li matulu
I-kumpannija mharrka irtirat I-ewwel e¢¢ezzjoni taghha;

! Pag. 21 tal-process

Rat id-Degriet taghha tad-19 ta’ Jannar, 2000, li bih hatret
bhala Assistent Gudizzjarju taghha lill-Avukat Dottor Maria
Dolores Gauci;

Rat ix-xhieda moghtija quddiem I-Assistent Gudizzjarju;
Rat il-provi dokumentali li tressqu waqt is-smigh;
Rat |-atti kollha tal-kawza;

Rat id-Degriet taghha tas-27 ta’ Mejju, 2003, li bih halliet
il-kawza ghal-lum ghas-sentenza,;

Ikkunsidrat:

i din hija azzjoni ghal hlas dovut ghal tgassim ta’
katalogi. Il-kumpannija attri¢i tghid li kellha ftehim mal-
kumpannija mharrka biex tgassam katalogi tal-Freemans
fl-interess tal-kumpannija mharrka u tithallas ta’ kull
wiehed li tgassam. Tghid li thallset ghal uhud biss mill-
katalogi li fil-fatt gassmet u geghda tfittex ghall-hlas tal-
bilan¢;

[lli, min-naha taghha, il-kumpannija mharrka tilga’ ghall-
azzjoni attri¢i billi tixli lill-kumpannija attri¢i li m’huwiex
minnu li gassmet il-katalogi kif kien miftiehem, u i I-
ammont mitlub huwa bil-wisq oghla minn dak i kien
miftiehem. Qabel, kienet ukoll laqghet billi galet li I-Qorti
ma kellhiex is-setgha li tisma’ I|-kawza, imma waqt is-
smigh tal-kawza I|-kumpannija mharrka rtirat din |-
eccezzjoni;

[T, mill-provi li jirrizultaw mill-atti tal-kawza, johrog i fit-22
ta’ Dicembru tal-1998> sar ftehim bejn il-partijiet ghat-
tgassim fid-djar Malta (imma mhux ukoll fGhawdex) ta’
tmint elef (8,000) katalogu tal-harga li kien imiss wara dik
id-data tal-Freemans Catalogue. Dak il-ftehim kien ifisser
kif il-katalogi kellhom jitwasslu fid-djar u r-rata tal-hlas |i |-

2 Dok “A”, f'pagg. 5-6 tal-process

kumpannija attri¢i, bhala distributur, kellha tircievi talli
twettaq din il-hatra. Ir-rata ta’ hlas ghal kull katalogu
mqassam kienet ta’ hamsa u ghoxrin ¢entezmu (Lm 0.25).
Fit-12 ta’ Frar, 1999°, il-kumpannija attri¢i baghtet kont lill-
kumpannija mharrka ghall-hlas dwar tqassim tat-tlitt elef
seba’ mija u hdax-il (3711) katalogu li kienu tqgassmui;

Illi I-attur nomine xehed li I-katalogi kollha msemmija fil-
ftehim, ghajr ghal madwar hamsa u erbghin (45)
minnhom, gassmuhom kollha kif kellu jsir. Qal i I-
kumpannija mharrka ma riditx thallas il-bilan¢ minhabba li
galet li mhux il-katalogi kollha tgassmu, u riedet thallas
nofs l-ammont miftiehem. L-attur nomine ried jimxi mal-
ftenim, u offra li mill-fattura mibghuta fi Frar, 1999, jew
jingata’ I-ammont ekwivalenti ghall-katalogi li bagghu ma

tgassmux, jew i I|-kumpannija attrici terga’ tittanta
tgassamhom minghajr ma titlob Zieda fil-hlas mitlub.
Huwa qal |i I-kumpannija tgabbad mal-hamsin (50) ruh

biex igassmu I-katalogi u materjal iehor Ii hija titqabbad
twassal fl-inhawi kollha ta’ Malta. Stqgarr li I-45 katalogu i
ma tgassmux kienu fdati fidejn wiehed mill-impjegati tal-
kumpannija li kien naqas li jgassamhom, gabbad lil ibnu
biex igassamhom hu u dan kien ghamel dikjarazzjoni falza
li jghid li gassamhom meta langas biss kien impjegat tal-
kumpannija attrici. L-attur nomine jghid li I-kumpannija
mharrka kienet taf b’dan bhalma kienet ivverifikat it-
tgassim tal-katalogi |-ohrajn kollha;

llli Tommaso Montalto, fisem il-kumpannija mharrka
xehed® billi ikkonferma I|-ftehim, imma gal li I-kumpanija
attri¢i kienet damet biex twettaq it-tgassim u li kienu
jircievu Imenti minghad xi klijenti li ma kinux ircevew il-
katalogu. Semma wkoll kazijiet fejn min kien gieghed
igassam il-katalogi, hallihom wara I-bibien tad-djar u ffirma
ghalihom hu, meta I-ftehim kien li ghat-twassil tal-katalogu
kellha tiffirma |-persuna li maghha jkun thalla. Minhabba
f’hekk, jghid li I-kumpannija tieghu garrbet danni billi tilfu |-
gligh u tilfu I-klijenti. Kien minhabba fhekk li ma riditx
thallas il-kont mibghut lilha mill-kumpannija attrici. Huwa

zied jghid li I-listi ta’ fejn kellhom jitgassmu I-katalogi
hejjewhom huma stess u ghaddewhom lill-kumpannija
attrici flimkien mal-katalogi li kellhom jitgassmu. Imma I-
kumpannija attri¢i, kontra I-ftehim, baqghet ma
ghadditilhiex lura I-listi kollha li kienet inghatat. Huwa zied
jghid li xi Klijenti kienu kitbu direttament lill-kumpannija i
tippubblika I-katalogu biex jilmentaw maghha, u dan
kienet bdiet taghmel tiftix dwar dan. Minhabba f'hekk, il-
kumpannija mharrka garrbet danni, minbarra |i dahlet fi
spejjez u intrigu zejjed biex gassmet hi I-katalogi lil dawk i
kienu Imentaw |i ma waslilhomx. Wieghed li jressaq ir-
rizultati tal-istudju li Freemans kellhom jaghmlu dwar dan
l-episodju;

llli Josephine Tedesco xehdet® li kienet ghamlet zmien
tandem mal-kumpannija mharrka u kienet midhla tal-
ftenim li kien sar mal-kumpannija attrici dwar it-tgassim
tal-katalogu. Qalet li, wara li I-katalogi gew mghoddijin lill-
kumpannija attri¢i biex jitgassmu, dahlulhom “aktar minn
mitt telefonata” minghand Klijenti jilmentaw li ma kinux
ircevew il-katalogu. Kien hemm xi whud |i sahansitra
marru [|-uffic¢ju taghhom biex jigbruh minn hemm. |I-
kumpannija mharrka kienet thejji t-tikketti fuq il-katalogi li
kellhom jitgassmu, skond il-listi tal-klijenti abbonati
taghha. Hafna mill-ilmenti kienu gejjin  minn naha
partikolari ta’ Malta “li kienet ta’ deliveryman wiehed”. Xi
nies li suppost kienu iffirmaw li réevew il-katalogu kienu
¢ahdu li kien gatt inghatalhom. Il-kumpannija attrici ma
kinitx raddet lura I-listi kollha tal-inhawi fejn tqassam il-
katalogu u ghalhekk ma setghux isiru verifiki fdawk I-
inhawi mnejn kellhom ukoll xi Imenti;

llli Mary Rose Xuereb xehdet’ illi ilha impjegata mal-
kumpannija mharrka sa mill-1998, bhala skrivana. Fissret
kif, xi jiem wara li I-katalogi gew mghoddija lill-kumpannija
attri¢i biex jitgassmu, bdew dehlin ghandhom telefonati
minghand klijenti jilmentaw [i |-katalogu ma waslilhomx.
Kien hemm uhud li marru l-uffic¢ju taghhom biex jigbruh
minn hemm. L-erba’ linji tat-telefon li kellha I-kumpannija
dak iz-zmien “kienu kollha on the go u bdew gejjin anke

® Pagg. 45-6 tsal-process

nies fl-ufficcju”. L-ilmenti minghand il-klijenti “kienu aktar
minn mija”. Meta sar tqabbil dwar mnejn kienu [-izjed
gejjin l-ilmenti mal-listi tal-inhawi, irrizulta li xi nies i
Imentaw i |-katalogu ma tgassmilhomx kienu jidhru i
ffirmaw ghalih, imma meta ntwerew il-firma ¢ahdu Ii dik
kienet il-firma taghhom. L-ilmenti ma kinux minn Klijenti
f'pajjiz wiehed biss imma minn akat minn post wiehed;

llli Carmelo Grech xehed? |i huwa l-accounting controller
tal-kumpannija mharrka u kie midhla mal-kaz tat-tgassim
tal-katalogi. Wera kif, fis-sena partikolari li tgassam il-
katalogu, kien sar tnaqgis fl-ordnijiet u fil-bejgh.  Zied
jghid li hu kien wiehed mill-abbonati tal-katalogu li ma
nghatalux personalment, imma kien sabu wara |-bieb tad-
dar tieghu fejn thalla minghajr ma ffirma ghalih. Tenna li I-
kumpannija li kien jahdem maghha kellha bosta Imenti
minghand klijenti li galu li ma kinux ircevew il-katalogu;

llli I-Qorti issa sejra tghaddi biex tapplika I-fatti li rrizultaw
mal-aspetti legali li j[sawru |-kwestjoni ewlenija li ddur mal-
kawza prezenti. Jibda biex jinghad li z-zewg partijiet
iserrhu |-kaz taghhom fuq il-ftehim |i sar fDicembru tal-
1998: il-kumpannija attric¢i tghid li jisthoqgqgilha |-hlas ghax
wettget il-parti taghha tal-ftehim, filwaqt li I-kumpannija
mharrka tiggustifika n-nuqgas ta’ hlas sewwasew ghaliex
tghid li I-kumpannija attrici ma wettqgitx dak i kien
miftiehem. Huwa accéettat miz-zewg nahat li I-kumpannija
attri¢i rceviet bi¢ca mill-hlas, u huwa accettat ukoll i I-parti
I-kbira tal-katalogi tgassmu. Ladarba I-kumpannija attrici
kien miftiehem li kellha tinghata tmint elef (8,000) katalogu
xi tgassam, |-akbar dnhul li setghet tistenna li tiréievi (skond
il-patti) kien ta’ elfejn lira Maltin (Lm 2,000). Jekk wiehed
joqghod fuq il-kliem innifsu tal-kuntratt, b’mod partikolari I-
klawsola hdax (11), il-kumpannija mharrka ma Kinitx
marbuta thallas l-ewwel pagamanet li kieku ma sehhewx
il-kundizzjonijiet hemm imsemmija. ll-fatt li I-kumpannija
attri¢i geghda titlob il-hlas ta’ bilan¢ li huwa anqas minn elf
lira, juri li I-kumpannija mharrka kienet kuntenta b’dak i
sar ladarba hallset izjed minn elf lira li kienu |-pagament
tal-bidu. ll-fattura li dwarha |-kumpannija attri¢ci geghda

8 Pagg. 64-7 tal-process

tfittex il-hlas turi li I-ghadd ta’ katalogi li ghalihom tirreferi
kien angas min-nofs |-ghadd shih ta’ katalogi li kien
miftiehem li tgassam;

[lli I-kumpannija mharrka tiggustifika n-nuqqas ta’ hlas tas-
somma mitluba fuq ix-xilja li I-kumpannija attrici ma
wettqitx il-part taghha tal-kuntratt. Tixliha wkoll b’dewmien
fit-twettiq tat-tgassim tal-katalogi. B'mod partikolari, il-
kumpannija attri¢ci hija minn din mixlija i kisret il-
kundizzjonijiet numri erbgha (4) u hamsa (5) li jfissru kif
kellu jsir it-tgassim. Sa ¢ertu punt, il-kumpannija attrici ma
tichadx li kien hemm xi problemi. Filwaqt li I-kumpannija
attri¢i tistqarr li ma kinitx gassmet hamsa u erbghin (45)
katalogu, tistqarr ukoll li wiehed mill-persuni li hatret biex
jiehu hsieb it-tqassim kien ghadda kwantita’ ta’ katalogi lil
ibnu u dan, minflok gassamhom, iffirma fuq il-listi u ma
gassamhomx. Min-naha taghha, il-kumpannija mharrka
tghid li I-ghadd ta’ katalogi li ma tqassmux kien akbar
minn hekk u jagbez il-mija. Inghad ukoll mill-attur nomine
(u I-kumpannija mharrka dan ma merietu bl-ebda mod) li
huwa kien offra li jerga’ jipprova jgassam il-katalogi li ma
kinux tgassmu jew li jahfer mill-hlas dovut lill-kumpannija
attrici somma li tagbel mal-ghadd ta’ katalogi li ma
tgassmux;

lIli fmaterja ta’ kuntratti, il-ligi taghmilha cara li fejn
persuna ma twettagx obbligazzjoni li biha ntrabtet i
taghmel xi haga, il-kreditur taghha jista’jigi moghti s-
setgha li jiehu hsieb iwettagha hu bi spejjez tad-debitur®.
Tghid ukoll li min jonqos li jwettaq obbligazzjoni li ntrabat
biha, obbligat ihallas id-danni'®, li ghandhom jaghmlu
tajjeb ghat-telf li I-persuna I-ohra tkun garrbet u I-gligh i
tkun tilfet't. Jekk in-nuqqgas ta’ twettiq kien kagunat minn
ghamil doluz tad-debitur, ghat-telf ta’ gligh ghandhom
jiddanhlu biss dawk id-danni mg@arrbin mill-parti kreditrici li
jkunu |-effett immedijat u dirett tan-nuqqas ta’ twettiq tal-
obbligazzjoni'?;

° Art. 1127 tal-Kap 16
0 Art. 1125 tal-Kap 16
™ Art. 1135 tal-Kap 16
2 Art. 1137 tal-Kap 16

[lli madankollu, biex jinghata lok ghall-e¢¢ezzjoni tan-
nuggas ta’ twettiq ta’ obbligazzjoni (exceptio inadimpleti
contractus) jehtieg I-ewwelnett li jkun hemm rabtiet jew
obbligazzjonijiet bejn iz-zewq partijiet imnisslin mill-istess
rapport sinallagmatiku®®. Minbarra dan, jehtieg i I-
gudikant ikun soddisfatt li hemm proporzjon bejn I-
inadempjenza li biha I-kreditur ikun mixli u dik rifjutata
mid-debitur tal-obbligazzjoni. Fuq kollox, in-nuqqas ta’
twettiq tal-obbligazzjoni jrid ikun jahti ghaliha I-kreditur tal-

obbligazzjoni nnifsu u tkun ta’ éerta gravita'*;

llli I-arrangament li sehh bejn il-kumpannija attrici u dik
imharrka jixxiebah hafna ma’ wiehed ta’ appalt. Hekk
ukoll hija mfissra |-hatra moghtija lill-kumpannija attrici fil-
ftehim iffirmat bejn il-partijiet. Kien ghalhekk fis-setgha
tal-appaltant (il-kumpannija mharrka) li, meta trid, tholl il-
kuntratt minkejja li jkun diga’ beda jitwettaq™ jekk dehrilha
li I-appaltatur ma kienx gieghed iwettaq ix-xoghol moghti
kif joghgob lilha. Minn dan kollu ma sar xejn, u I-
kumpannija attrici thalliet tkompli tmexxi bil-process
sakemm harget il-fattura ghall-hlas tal-bilanc;

[l huwa stabilit ukoll li meta n-nuggasijiet fit-twettiq ta’
hatra ma jkunux sostanzjali, [-appaltatur ma jistax jitgies
inadempjenti, imma jibga’ obbligat li jaghmel tajjeb in-
nuqgas jew jacéetta tnaqqis fdak li jisthogqlu jithallas™.
Gie wkoll stabilit li, fkaz ta’ nuqgas ta’ twettiq ta’
obbligazzjoni, il-kreditur tal-obbligazzjoni jista’ jaghzel jew
li jitlob li I-obbligazzjoni titwettaq, ukoll kontra r-rieda tad-
debitur, jew inkella li jitlob li jithallas ghad-danni li jkun
garrab minhabba n-nuqgqgas ta’ twettiq®’;

lIi meta wiehed japplika I-prinCipji li ghadhom kemm
issemmew ma’ dak li hareg minn din il-kawza, wiehed isib
li huwa minnu u ippruvat li I-kumpannija mharrka Itaqghet
mal-problemi marbutin man-nuqqas ta’ tqassim ta’
kwantita’ ta’ katalogi. Huwa minnu wkoll li I-kumpannija
attri¢i taghraf li, ftal-angas kaz partikolari, xi katalogi ma

® Ara, per ezempju, P.A. GV 26.4.2002 fil-kawza fl-ismijiet St Andrew’s Farm &
Building Co Ltd vs Henry Sultana

“ App 12.3.1965 fil-kawza fl-ismijiet Aquilina utr (Kollez. Vol: XL1X.518)

'8 Art. 1640 tal-Kap 16

% p.A. MCC 9.4.1968 fil-kawza fl-ismijiet Anglu Busuttil vs Pio Fedele et (mhix pubblikata)
P A. 13.12.1952 fil-kawza fl-ismijiet Galea vs Calleja (Kolez. Vol: XXXIV.ii.578)

tgassmux. Ta’ dan hija responsabbli wkoll I-istess
kumpannija attri¢i, ladarba I-persuni li kienu mgabbdin
igassmu I-katalogi kienu impjegati jew imhallsin minnha.
Minn hemm ‘il quddiem, imma, kien obbligu tal-
kumpannija mharrka tikkonvin¢i lill-Qorti dwar I-entita’ tal-
allegat inadempiment tal-attur nomine, u li dan kien tant
gawwi li gisu I-hatra ma twettqet xejn;

[lli I-Qorti m’hijiex konvinta li dan intwera kif imiss. Apparti
I-fatt li I-kumpannija mharrka la semmiet u langas seghet
tindika kemm fil-fatt kien I|-ghadd ta’ katalogi li ma
tgassmux (minkejja li Tommaso Montalto kien insista li
kellu jressaq dokumentazzjoni dwar dan fl-atti tal-kawza),
ix-xiehda tal-kumpannija mharrka semmew ghadd (“l-
ilmenti kienu aktar minn mija”) li, mgabbel mal-ghadd shih
ta’ katalogi li kellhom jitgassmu ma jirrapprezentax
proporzjoni gholi ta’ katalogi li ma tqassmux. IllI-ftehim
innifsu (klawsola 9) kien jipprevedi li se jkun hemm numru
ta’ katalogi li, ghal xi raguni jew ohra, ma jitgassmux u
jintraddu lura lill-kumpannija mharrka. Minbarra dan, ma
tressqu l-ebda provi tangibbli li juru kemm kienet il-hsara li
garrbet il-kumpannija mharrka minhabba n-nuqqas ta’
twettiq tal-hatra min-naha tal-kumpanija attrici. Id-
dokument imressaq wagqt ix-xhieda ta’ Carmelo Grech'®
ma jaghtix prova ta’ telf imgarrab direttament minhabba
din ix-xilja. Dak li juri l-imsemmi dokument seta’ sehnh
ukoll kieku I-katalogi kollha tgassmu, ghaliex ghalkemm |-
ghadd ta’ ordnijiet li jaghmlu I-klijenti jiddependi fuq I-
ghadd ta’ katalogi mgassmin fid-djar, mhux kull min jirievi
katalogu se’ jaghmel ordni. Fi kliem iehor, in-nuqqas
sostanzjali ta’ ordnijiet li sehhew fmedda ta’ izjed minn
sena wahda (meta I-kumpannija attrici kienet tqabbdet
tgassam il-katalogi biss fi stagun wiehed) tabilfors kien
jiddependi minn fatturi ohrajn (ukoll) u mhux biss min-
nuggas ta’ tgassim tal-katalogi;

lIli, wara li nghad dan kollu, il-Qorti tasal ghall-fehma Ii I-
kumpannija mharrka ma kellhiex jedd izzomm il-hlas i
kien jisthoqq lill-kumpannija attrici, ghalkemm kienet tkun
gustifikata i zzomm il-hlas ta’ dawk il-katalogi li ma

8 Dok “KB”, f’pag. 61 tal-process

tgassmux. IlI-Qorti bagghet ma ntwerietx kemm fil-fatt
kienu dawk il-kazijiet fejn il-katalogu ma tgassamx, u dan
kien jinkombi lill-kumpannija mharrka li taghmlu, ladarba
kienet hi li ganglet il-kwestjoni tan-nugqas ta’ twettiq tal-
obbligazzjoni. Huwa zgur - u dan ghaliex tammettih il-
kumpannija attri¢i nnifisha - i 45 katalogu ma tgassmux.
[I-Qorti tasal biex temmen li I-ghadd kien xi ftit aktar minn
hekk, u fdan ir-rigward tasal biex tilga’ x-xhieda tal-
kumpannija mharrka li I-ghadd ta’ Imenti li r¢eviet kien
jisboqg dak I|-ghadd. Imma d-differenza xorta wahda
m’hijiex kbira u ¢ertament ma tikkostitwix dak in-nuqqas
gawwi u gravi li jgib fix-xejn ir-rabtiet kontrattwali tal-
kumpannija attrici;

llli 1-Qorti zzomm ukoll quddiem ghajnejha |-offerta i
ghamel l-attur nomine biex jitnaggas ammont mill-hlas
mitlub minnu skond I-ghadd ta’ katalogi li ma tgassmux.
Din ma Kkinitx offerta irragonevoli. [I-Qorti, ghalhekk,
b’gies tal-akbar beneficcju ghall-provi migjuba mill-
kumpannija, sejra timxi ma’ din il-linja u sejra tqis |i t-
tnaqqis ta’ somma ta’ tmienja u ghoxrin lira Maltija u
hamsa u sebghin ¢entezmu (Lm 28.75) tkun xierqa fi¢-
¢irkostanzi;

Ghal dawn ir-ragunijiet, il-Qorti geghda tiddeciedi billi:

Tastjeni milli tqis izjed |-ewwel talba attrici fid-dawl tad-
degriet moghti fid-19 ta’ Jannar, 2000;

Tastjeni milli tqis |-ewwel eé¢ezzjoni tal-kumpannija
mharrka, billi din irtiratha;

Tilga’ t-tieni talba attrici limitatament ghas-somma ta’ elf
u tmienja u tletin lira Maltija u sittax-il ¢entezmu (Lm
1038.16), u tikkundanna lill-kumpannija mharrka li thallas
lill-kumpannija attrici I-imsemmija somma;

Tichad l-eccezzjonijiet |-ohrajn tal-kumpannija mharrka;
u

Tikkundanna lill-kumpannija mharrka thallas I-ispejjez
tal-kawza u [|-imghaxijiet legali fug is-somma dovuta

b’effett mid-data tan-notifika tal-ewwel att judizzjarju sal-
jum tal-hlas effettiv.

Moqgrija

< Sentenza Finali >

